
фанлари доктори, профессор, Низомий номидаги 

Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 
Ўзбекистон давлат жаҳон тиллари 
университети; 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

5 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

Мехмоналиев Улугбек Эркинжон угли 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

09.00.00-ФАЛСАФА ФАНЛАРИ 
 

G‘aybullayev Otabek Muxammadiyevich, 

SamDChTI, Yoshlar masalalari va ma’naviy-ma’rifiy ishlar bo‘yicha  
birinchi prorektori, falsafa fanlari doktori, professor 

 
JAMIYATDA ESTETIK MADANIYAT RIVOJLANISHINING FALSAFIY ASOSLARI 

 
Annotatsiya. Ushbu maqolada yangi O‘zbekistonni barpo etish jarayonida jamiyatda bo‘layotgan 

o‘zgarishlarning estetik madaniyatda aks etishi  bilan bog‘liq falsafiy qarashlar tadqiqot ob’ekti sifatida tahlil 

etilgan. Unda har bir shaxsning falsafiy dunyoqarashini rivojlanishida muhim ahamiyatga ega bo‘lgan xalqimizning 

milliy urf-odatlari, an’ana va qadriyatlari ijtimoiy hayotda ifodalanishi ochib berilgan. Jamiyatning spiralsimon 

harakatidagi jarayonlarda estetik madaniyatning davrlar oralig‘ida o‘z qiyofasini yangilab va boyitib borishi 

masalalari falsafiy tarzda o‘zining ifodasini topgan. 

Kalit so‘zlar: jamiyat, madaniyat, estetik madaniyat, ma’naviyat, falsafiy dunyoqarash, inson, milliy 
qadriyat, ijtimoiy taraqqiyot, ehtiyoj, tafakkur, estetik qadriyatlar. 

 
 

Gaybullaev Otabek Muhammadievich,  

SamSIFL, On youth issues and spiritual and educational affairs 

first vice-rector, doctor of philosophy, professor 
 

PHILOSOPHICAL FOUNDATIONS OF THE DEVELOPMENT OF AESTHETIC CULTURE IN 

SOCIETY 
 
Abstract. In this article, the philosophical views related to the reflection of the changes in society in the 

process of building a new Uzbekistan in the aesthetic culture are analyzed as an object of research. It reveals the 

expression of the national customs, traditions and values of our people in social life, which are important in the 

development of the philosophical outlook of each person. In the processes of the spiral movement of society, the 

issues of aesthetic culture renewing and enriching its image between periods have been philosophically expressed. 

Key words: society, culture, aesthetic culture, spirituality, philosophical outlook, human, national value, 
social development, need, thinking, aesthetic values. 

 
 

Гайбуллаев Отабек Мухаммадиевич,  

СамГИИЯ, По вопросам молодежи и духовно-просветительским делам 

первый проректор, доктор философских наук, профессор 
 

ФИЛОСОФСКИЕ ОСНОВЫ РАЗВИТИЯ ЭСТЕТИЧЕСКОЙ КУЛЬТУРЫ В ОБЩЕСТВЕ 
 

Аннотaция. В данной статье в качестве объекта исследования анализируются философские 
взгляды, связанные с отражением изменений в обществе в процессе строительства нового Узбекистана в 

эстетической культуре. В нем раскрывается выражение национальных обычаев, традиций и ценностей 

нашего народа в общественной жизни, имеющих важное значение в развитии философского 

мировоззрения каждого человека. В процессах спирального движения общества философски выражались 

вопросы эстетической культуры, обновляющей и обогащающей свой образ между периодами. 

Insoniyat tarixining rivojlanishi jarayonida koʻplab maʼnaviyat durdonalari vujudga 

kelishi bevosita estetik madaniyat namunalari bilan bogʻliq boʻlib, ular oʻsib kelayotgan yosh 

avlodning ijtimoiy turmush tarziga bevosita taʼsir etmay qolmaydi. Bunday koʻrinishdagi anʼana 

va marosimlar davrlar oraligʻida oʻzining qiyofasini jamiyatdagi falsafiy qarashlar asosida 

boyitib boradi. Shular asosida har bir insonning estetik madaniyati “maʼnaviy-madaniy hayot, 

taʼlim tarbiya, madaniy meros, tarixiy tajriba, diniy, axloqiy, maʼrifiy qarashlar, turmush tarzi, 

rang-barang munosabatlar, ilm-fan, xalq bayramlari, sayllari, tomoshalari va udumlari, sanʼat, 

adabiyot kabi sohalarni oʻz ichiga qamrab oladi”[1]. Bu estetik madaniyatning jozibador va 

betakror makonlari rivoji jamiyatda amalga oshirilayotgan demokratik islohotlarning mahsuli 

boʻlib, unda har bir shaxs uchun naqadar aziz hisoblangan milliy-madaniy qadriyatlar oʻzining 

umuminsoniy va insonparvarligi bilan yangi Oʻzbekistonning maʼnaviy olamini namoyish 

etishga xizmat qilmoqda. Buning natijasida jamiyatda amalga oshirilayotgan milliy demokratik 

oʻzgarishlar esa xalqning anʼanalarini, ijtimoiy-tarixiy taraqqiyot jarayonida shakllangan 

qadriyatlarini qoʻllab-quvvatlaydi, ularni milliy-madaniy boylik sifatida asrashga, ulardan yangi 

avlodni shakllantirishda unumli foydalanishga daʼvat etadi. Qaysi mamlakatda, qanday ijtimoiy 

makonda roʻyobga chiqmasin, tom maʼnodagi demokratiya modernizatsiya bayrogʻi ostida 

anʼanaviy qadriyatlarni rad etolmaydi, tadrijiylikka tayanmagan oʻzgarishlar xalq turmush 

tarzi, qalbidan joy olmaydi. 

Jamiyatimizda insonning har tomonlama kamol topishi uchun avvalambor, tarixan 

shakllanib kelgan diniy va dunyoviy bilimlarning asosini tashkil etuvchi anʼanalar, milliy 

qadriyatlar, udum va marosimlarga alohida eʼtiborni qaratishimiz darkor. Bu esa, har bir 

insonni jamiyatdagi obyektiv va subyektiv omillarga tayanishini taqozo etib keladi. Bu omillar 

hamisha shuni talab etadiki, “azaliy milliy qadriyatlarimiz, ota-bobolarimizdan meros boʻlib 

kelayotgan odob-axloq qoidalarining butunlay yoʻqolish xavfi yuzaga kelayotgan hozirgi 

globallashuv sharoitida, maʼnaviyat va maʼrifatga, axloqiy tarbiya, ning bilim olish, kamolga 

yetishga intilishiga eʼtibor qaratish gʻoyat birlamchi vazifamizdir”[2]. Jamiyatda milliy 

qadriyatlarning rivojlanib borishi bevosita oʻziga xos milliy dunyoqarash va estetik 

madaniyatning yuksalishiga xizmat qiladi. 

Jamiyatda estetik madaniyatining falsafiy asoslarini tahlil qilganda, uning tarixiy 

taraqqiyot jarayoni bilan aloqadorlik jihatlariga eʼtiborni qaratish, xalq tafakkurida aks etgan 

maʼnaviyat dunyosi qanday boʻlganligini oʻrganish, tarixiy shart-sharoitni hisobga olish kerak 

boʻladi. Ayni paytda har bir shaxsning oʻzligini anglab yetgan, estetik madaniyat sohasidagi 

oʻzgarishlarni yuksak maʼnaviyat bilan tushunadigan davrni yaratish jamiyatning vazifasiga 

aylandi. Bu yangi Oʻzbekistonning porloq istiqboli uchun qaratilgan uzluksiz dastur va 

qonunlarning yaratilishini, ijtimoiy hayotdagi islohotlarning izchilligini talab etib, ayni paytda 

jamiyatda barcha sohalarda bosqichma-bosqich amalga oshirib borilmoqda. 

Jamiyatimizda sodir boʻlayotgan estetik madaniyatning yangicha qiyofasi islohotlarning 

inson qadriga xizmat qilishini, demokratik tamoyillarning boy va teran boʻlib borishi maʼnaviy 

dunyoning maqsadi yuksak maʼnaviyatli inson ekanligini koʻrsatmoqda. Bu faoliyatning tag-

tomiri estetik madaniyat durdonalari bilan boyitilgan holda insonning maʼnaviy olamiga singib 

ketishi uni goʻzallik shaydosiga aylantirishi kerak. Bugungi kunda estetik madaniyatning 

shakllanishi va rivojlanishida “boy va betakror axloqiy-ruhiy, maʼnaviy-estetik oltin meros 

odatlar, rasm-rusumlar, anʼanalardan ishonchliroq manba yoʻq”[3]. Chunki, bularning barcha 

asrlar davomida oʻzining ishonchli va estetik jihatdan koʻrkamligi, shaxs estetik qarashlariga 

serjilo fayz kiritib kelishi bilan hamisha oʻz qadr-qimmatini oshirib kelgan. Biz yangi 

jamiyatning vorislari sifatida doimo bundan yuksak estetik tafakkurning durdonalarini asrab-

avaylashimiz, ularning kelajak avlodlarga oʻz holicha yetkazib berishimiz, ajdodlarimiz 

tomonidan yaratib qoldirilgan estetik madaniyatning nodir qoʻlyozmalari va asarlarini butun 

dunyoga tanitishimiz, oʻtmishimizning naqadar boy va jozibador, ilm va madaniyat sohasida 

doimo ilgarilab yurganliklarini namoyish etib borishimiz lozim. 

Falsafiy tafakkur rivoji har bir davr uchun oʻziga xos va oʻziga mos zamonaviy 

dunyoqarashga ega boʻlgan insonlarni tarbiyalab, yangicha ijtimoiy muhit asosida jamiyat 

rivojiga turtki beruvchi shaxslarni voyaga yetkazib boradi. Bu jarayonda xalqning istiqbolini 

yuqori choʻqqiga olib chiquvchi falsafiy dunyoqarash tizimida estetik madaniyatning roli kuchli 

boʻlib, millat taqdiri, Vatan ravnaq, yurt tinchligi, xalq farovonligi yoʻlida oʻzgacha qiyofa kasb 

etuvchi milliy mafkura shakllanib boradi. Uning harakatlantiruvchi kuchi sifatida shaxs va 

davlat oʻrtasidagi ijtimoiy munosabatlar, voqelikka nisbatan estetik nuqtai nazardan 

yondashish, insonlarni estetik madaniyat sari chorlash asosiy rol oʻynashi lozim. 

Yangi Oʻzbekistonda barpo etilayotgan fuqarolik jamiyatining dastlabki kunlaridan 

boshlaboq milliylikni shakllantirish, milliy qadriyatlarni qayta tiklash masalasi ijtimoiy 

munosabatlar tizimida oʻzining yorqin ifodasini topa boshladi. Shunday bir sharoitda har bir 

jamiyatda insonning milliy tuygʻularini shakllantirishga qaratilgan, shaxs va jamiyat uchun 

xizmat qiladigan, xalqning taqdirini yuksak estetik madaniyat darajasiga koʻtaradigan falsafiy 

dunyoqarashga ehtiyoj sezildi. Natijada jamiyat ravnaqi va xalqning azaliy orzu-umidlarini 

oʻzida ifodalagan, shaxs estetik madaniyatini yuksaltirishga qaratilgan estetik madaniyatning 

vujudga kelishi muhim ahamiyatga ega boʻlishiga olib keldi. 

Yangi Oʻzbekistonda barpo etilayotgan fuqarolik jamiyatida inson manfaatlarini ustun 

qoʻyish, davlatning islohotlar jarayonidagi faoliyatini inson qadri yoʻlida tobora mustahkamlab 

borish dolzarb hisoblanadi. Ijtimoiy taraqqiyot qonunlariga, koʻra “shaxsning gʻoya va mafkura 

hamda madaniyati jamiyatda hal qiluvchi ahamiyatga ega”[4]. Mana shu faoliyatda jamiyatning 

yuksak didli fuqarolarga ehtiyoji kuchayib boradi. Bu esa, oʻz navbatida, jamiyatning 

harakatlantiruvchi kuchiga aylanayotgan insonlarni ezgu maqsadlar sari yoʻnaltirib, ijtimoiy 

hayotning barcha sohalarda muayyan gʻoya yoki mafkuraning kuchli shakllanishini talab etadi. 

Natijada xalqning turmush tarzini aks ettiruvchi, sogʻlom fikrli shaxs yoxud insonni 

tarbiyalovchi muayyan qarashlar va fikrlar yigʻindisidan iborat falsafiy dunyoqarash vujudga 

keladi. Bu jarayon insonlarni estetik ideallar negizida yuksak marralar sari chorlab, doimo 

maʼnaviy-ruhiy jarayonlarga kuch-quvvat boʻluvchi vazifani bajaradi.  

Estetik madaniyatning asosiy falsafiy ildizlarini jahon falsafasidagi umuminsoniy 

qadriyatlar, Sharq falsafasi va yurtimizdan yetishib chiqqan allomalarimizning falsafiy 

qarashlari tashkil qiladi. Har bir shaxs va millatning ming-ming yillar davomida insonlar 

dunyoqarashida shakllanib, ajdodlardan avlodlarga oʻtib borgan moddiy va maʼnaviy merosi 

oʻzida estetik madaniyatni namoyon etib kelgan. 

Jamiyatda insonning erkin yashashi va rivojlanishi uchun ijtimoiy muhit yaratish bilan 

birga estetik madaniyatning milliy oʻziga xos tomonlarini roʻyobga chiqarish imkoniyati yangi 

Oʻzbekistonda kengaydi. Natijada xalqimiz qalbiga yaqin qadriyatlarga boʻlgan munosabat 

oʻzgartirib, tarixiy maʼnaviy-estetik qadriyatlarni rivojlantirishga alohida eʼtibor qaratildi. 

Ijtimoiy hayotda insonning estetik ongi muttasil oʻsib borishi, buyuk ajdodlarining merosini 

mukammal oʻrganish, ular nomlarini keng koʻlamda oʻrganish zaruriyati paydo boʻldi. Zero, 

yangi Oʻzbekistonning siyosiy, iqtisodiy va maʼnaviy-estetik poydevorini barqaror qilish har bir 

shaxsning mehnatsevarligi, maʼnaviy barkamolligi, estetik madaniyatining rivojlanishi, 

huquqiy ongining yuksalishi, oʻzga kuchlarga qaram boʻlmasligi bilan uzviy bogʻliqdir. Bu 

jamiyatda estetik madaniyat yuksalishiga bevosita taʼsir koʻrsatadi. Yangi Oʻzbekistonni 

yangilash va rivojlantirishda “Taraqqiyot strategiyasi”ning iqtisodiy, ijtimoiy, badiiy-estetik 

jarayonlarga taʼsiri katta boʻlib, odamlar ongi va tafakkurining oʻzgarishi, yangilanishi va 

rivojlanishiga olib keldi. Bu nafaqat shaxs estetik madaniyatining milliy va umuminsoniy 

xususiyatlarini, mamlakat ijtimoiy-tarixiy tajribasi, shuningdek, badiiy ijodiyot va voqelikka 

estetik munosabatning ijtimoiy amaliyotini oʻzida ifodalagan yangi va zamonaviy islohot boʻldi. 

XXI asrda insoniyat shunday davrga yetib keldiki, har qanday milliy mahdudlik uning 

maʼnaviy hayotiga qanchalik zarar keltirsa, har qanday, milliy va umuminsoniy qadriyatlarga 

hurmat va eʼtibor shunchalik milliy-maʼnaviy yuksalishga xizmat qiladi. Bugungi kunga kelib bu 

narsa baʼzi shaxslar faoliyatida oʻzining xavfli jihatlarini namoyon etishga olib kelmoqda. 

Shunday shaxslarning gʻarazli niyatlari ostida “millatning asriy qadriyatlari, milliy tafakkuri va 

turmush tarzi izdan chiqayotgani, axloq-odob, oila va jamiyat hayoti, ongli yashash tarzi jiddiy 

xavf ostida qolayotganini kuzatish mumkin”[5]. Bu esa, xalqimizni turli xavf-xatarlardan 

himoya qiluvchi qobiq sifatida shaxsning ijtimoiy ehtiyoj va imkoniyatlarini yanada 

kengaytirdi. Xalqimiz boshqa xalqlar va davlatlar tomonidan yaratilgan va yaratilayotgan 

moddiy-maʼnaviy boyliklarni bevosita idrok etish, fan, texnika va madaniyat sohasidagi 

yangiliklarni bilish imkoniyatiga ega boʻldi. Bu erkinlik, oʻz navbatida, yangicha estetik 

madaniyat shakllanishi va rivojlanishiga ham olib keldi. Estetik madaniyat oʻz tabiati bilan 

odamlarni butun insoniyat eʼzozlaydigan, butun insoniyat uchun aziz va zarur boʻlgan estetik 

qadriyatlar tufayli ravnaq topar ekan, bugun ana shunday ijtimoiy muhit va tarixiy sharoit 

yaratdi. 

Yangicha estetik madaniyat shakllanishi va rivojlanishida asosiy ijtimoiy-falsafiy 

masalalardan biri xalqning maʼnaviy merosiga boʻlgan munosabat, uni mustahkamlash va 

rivojlantirish boʻldi. “Bu masala juda katta ijtimoiy-tarixiy, mafkuraviy-falsafiy muammo edi. 

Chunki maʼnaviyat masalalarini toʻgʻri hal qilmay turib, xalqni tarixga va zamonaviy hayotga 

boʻlgan toʻgʻri munosabatlarini shakllantirmay turib zamonaviy hayotga erishib boʻlmaydi”[6]. 

Chunki maʼnaviyat haqida gap ketganda madaniy merosimiz, anʼana va rasm-rusumlarimiz, 

diniy qadriyatlarimiz, til va adabiyot, sanʼat hamda tarixiy xotiralar nazarda tutilar ekan, ana 

shu sanab oʻtilgan ijtimoiy hodisalarning barchasi estetik madaniyatning shakl va mazmunini 

tashkil etuvchi asosiy jihatlar hisoblanadi. 

Estetik madaniyatni milliy til va uning muammolari, tarixiy xotira va rasm-rusumlar, 

jonajon oʻlka goʻzalligi-yu axloqiy qadriyatlar va hokazo obyektiv va subyektiv omillarsiz 

tasavvur etib boʻlmaydi. Estetik madaniyat qanchalik keng va turli-tuman obyektiv va subyektiv 

omillarni oʻz ichiga olganday, estetik qadriyatlar ham shunchalik keng va bepoyon tushuncha, 

olamdir. Estetik qadriyatlar tushunchasini tashkil etuvchi barcha narsa va hodisalar estetik 

madaniyat mazmuni va mohiyatini ham tashkil etadi. Bu estetik qadriyatlarni tashkil etuvchi 

tarkibiy omillarni chuqur oʻylaydigan boʻlsak, bu omillarning barchasi qanchalik estetik 

madaniyatni shakllantirish va rivojlantirishda ham asosiy omil vazifasini oʻtashiga ishonch 

hosil qilamiz. 

Shaxsning umri oʻz qavmi, xalqi, millati va mamlakati muhitida oʻtar ekan, uning odamlar 

bilan boʻladigan munosabat va muloqoti ona tili orqali sodir boʻlar ekan, shaxs maʼnaviyatidan 

tarixiy xotira, rasm-rusum va diniy qadriyatlar oʻrin olar ekan, inson bolasi oʻz ota-onasi, 

qarindosh-urugʻ, qoʻni-qoʻshnilar bilan aloqador va bogʻliq ekan, bunday ijtimoiy munosabatlar 

sadoqat, hurmat, ishonch, vijdon va erkinlik singari tasavvur va tuygʻular bilan muhrlanar ekan, 

bularning barchasi estetik madaniyatni ham oziqlantiruvchi va ifodalovchi ijtimoiy omillar 

hisoblanadi. 

Ana shunday milliy, umuminsoniy fazilatlarni shakllantirish va rivojlantirish pirovard 

natijada maʼnaviy kamolotni, xususan, estetik madaniyat taraqqiyotini ifoda etadi. Estetik 

tafakkur rivoji oʻz navbatida boshqa xalqlar va mamlakatlar madaniyati va maʼnaviyatini 

hurmat qilish hamda qadriga yetish hissiyotini ham tarbiyalaydi. Estetik madaniyat xalqlar 

maʼnaviyatidagi umuminsoniy mushtarak jihatlarni eʼzozlash, ulardan zavq olish va boshqa 

xalqlar uchun ham ahamiyatini koʻrsatish vositasi sifatida ijtimoiy ahamiyat kasb etadi. 

Maʼnaviyat, xususan, estetik madaniyat va estetik tafakkur taqdir ehsoni emas. U aqliy va 

jismoniy mehnat orqali, millatni tarixan shakllangan va zamonaviy tarbiya tizimi, maʼrifat 

hamda hayotga pok vijdon va sadoqat bilan munosabatda boʻlish orqali shakllanadi, rivojlanadi. 

Shaxsda estetik madaniyat tarbiyasining natijasi shundan iboratki, insonda oʻz kuch-

qudratiga ishonch hosil boʻladi, inson oʻz qilayotgan ishi, bajarayotgan hunaridan mamnun 

boʻladi, shaxs qiyofasida barqarorlik vujudga keladi. Estetik madaniyati yuksak boʻlgan shaxs 

oʻtkinchi kayf-u safoga berilmaydi, yengil yoʻl orqali turmushini qurishga intilmaydi, buzgʻunchi 

gʻoyalarga ergashmaydi. Chunki estetik madaniyat oʻz ijtimoiy mohiyati bilan shaxslarni, 

insoniyatni goʻzallik va ijodkorlik olamida birlashishga chaqiruvchi nafis tuygʻuli idrok 

ifodasidir. 

Estetik madaniyat birinchi navbatda shaxsning emotsional dunyosi, tashqi va ichki taʼsir 

hamda taassurotlarga bogʻliq boʻlgani uchun bu obyektiv va subyektiv omillar yoʻnalishining 

aniq tizimini ishlab chiqish ham zarur ijtimoiy vazifadir. Ana shu milliy oʻziga xoslik bu 

mamlakat, bu millatning jahon xalqlari orasidagi oʻrni va mavqeyini belgilashda juda katta 

ahamiyatga ega boʻladi. Keyingi yillarda har bir shaxsni ona-Vatanga muhabbat, ajdodlarimiz 

merosiga, mustaqillik gʻoyalariga sadoqat va vatanparvarlik ruhida tarbiyalashga katta eʼtibor 

qaratilmoqda. Buning uchun insonning koʻzi tushadigan, hayoti kechadigan maskanlarni, oʻquv 

va mehnat sharoitlarini qaytadan oʻzgartirilib, yangicha estetik madaniyatni shakllantirish 

uchun avvalo yangicha ijtimoiy-estetik muhitni barpo etilmoqda. Bu estetik faoliyat nafaqat 

taʼlimda, balki xalqimizning asosiy qismini tashkil etadigan qishloqlarimizda ham oʻzining 

yaxshi samarasini bermoqda. Chunki bu estetik madaniyatning yuksak namunasini bizga 

ajdodlarimiz meros qilib qoldirgan[7].  

Ana shunday his-tuygʻular estetik kechinmalar, estetik madaniyat, estetik tafakkur 

xususiyatlarini oʻzida ifoda etadi. Estetik kechinma bunyodkorlik, goʻzallik va insoniylik ruhi 

bilan sugʻorilar ekan, uning natijasi oʻlaroq inson mehnati natijalarining ijtimoiy ahamiyati ham 

shunchalik yuqori boʻladi. Shunday ekan, yangi Oʻzbekistonning tobora goʻzallashib borayotgan 

tabiati va odamlar hayotidagi oʻzgarishlarni birinchi boʻlib qabul qiladigan va bu oʻzgarishlarga 

oʻzlarini masʼul his qiladigan shaxslar bilan bogʻlash lozim. 

Bugun jamiyatda ana shunday fazilatlarni roʻyobga chiqarish va tarbiyalash shart-

sharoitlari vujudga keldi. Insonlarni milliy ruhda tarbiyalashda shaxs, oila va jamiyat 

manfaatlari hamda vazifalarida mushtaraklik paydo boʻldi. Ayni chogʻda ota-onalar va jamiyat 

zimmasiga juda katta vazifalar va masʼuliyat yuklandi. Tafakkuri keng, inson va insoniyat 

haqida chuqur maʼlumotli va maʼrifatli shaxsgina oʻz millati va mamlakatining taqdiri va 

ravnaqi yoʻlida butun aqliy va ruhiy imkoniyatlarini safarbar etishi, oʻz xalqi va mamlakatini 

har bir yutugʻidan zavq-shavqqa toʻlib, taraqqiyot uchun xalal berayotgan nuqson va xatolardan 

iztirob chekishi mumkin. Bunday kechinmalar yigʻindisi esa yangicha estetik madaniyat, 

tafakkur va dunyoqarash natijasi sifatida ijtimoiylashib boradi. 

Jamiyatda keyingi ijtimoiy-maʼnaviy islohotlar markazida barkamol avlodni voyaga 

yetkazish masalasi umummilliy, umumdavlat miqyosidagi vazifaga aylandi. Mamlakatimiz 

istiqboli, erkin va farovon hayot yaratish masalasi, Oʻzbekistonning XXI asrdagi jahon 

hamjamiyatida tutadigan oʻrni va mavqeyi yosh avlodning qanday inson boʻlib shakllanishiga 

bogʻliq. Ular toʻgʻri tarbiyalansa, ularning yangi tafakkuri, ruhiy dunyosiga nechogʻlik milliy va 

umumbashariy qadriyatlar chuqur singdirilsa, estetik madaniyatga doir barcha moddiy va 

maʼnaviy ehtiyojlari oʻz vaqtida inobatga olinsa davlatimiz va mamlakatimizning intellektual 

salohiyati shunchalik kuchaygan boʻladi. Har bir shaxsning oʻz tabiatiga koʻra har narsaga 

qiziquvchan, yaxshi-yomonga ergashuvchan va turli taʼsirlarga beriluvchan boʻlishini inobatga 

olgan holda uning yoshi, qiziqish doirasi va qobiliyatlarini hisobga olish ijobiy natija beradi. 

Umuman olganda, estetik madaniyat insonning axloqiy, diniy, huquqiy, ilmiy, badiiy va 

amaliy ehtiyoj, orzu, intilishlaridan chekkada sof bir maʼnaviy hosila sifatida qaror topmaydi. 

Estetik madaniyat shaxs ongi va qalbining barcha tomonlarining umumiy va mushtarak ifodasi 

sifatida gavdalanadi. Demak, shaxsni ezgu maqsadlar yoʻlida jamiyat aʼzolari bilan birlashtirish 

va ijtimoiy muhitda sogʻlom turmush talablari yashashga intilish oʻz mohiyati bilan estetik 

madaniyat shakllanishi hamda rivojlanishiga ham jiddiy munosabatda boʻlishni taqozo etib 

boraveradi. 

